
YAQIN KELAJAKDAGI MUHIM VAZIFALAR 
BELGILANDI

Davomi 2-betda ►

2026-YIL – MAHALLANI RIVOJLANTIRISH VA JAMIYATNI YUKSALTIRISH YILI2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

O‘tgan 2025-yilning 26-dekabr kuni Prezidentimiz Shavkat 
Mirziyoyevning Oliy Majlis va ko‘p millatli xalqimizga yo‘llagan 
navbatdagi Murojaatnomasi mamlakat ijtimoiy-siyosiy hayotida muhim 
voqea bo‘ldi.
Unda 2026-yilda yurtimizni yanada rivojlantirishga qaratilgan 
eng muhim vazifalar, aholi turmush sifatini oshirish, mahalla 
infratuzilmasini tubdan yaxshilashga qaratilgan aniq maqsad va 
vazifalar, ichki hamda tashqi siyosatdagi ustuvor yo‘nalishlar belgilab 
berildi.
Markaziy kon boshqarmasi yoshlar yetakchilari Kengashi raisi Saodat 
Boboyorova bu muhim hujjat haqida o‘z fikrlarini bildirdi:

Islohot va samaraIslohot va samara

O‘ZGARISHLARDAN YURT OBOD,O‘ZGARISHLARDAN YURT OBOD,
DILLAR SHODDILLAR SHOD

Surxondaryo – respublikamizning janubiy vohasi! Yaratganning 
o‘zi bu zaminni beqiyos saxovati, barakasi bilan siylagan. 
Oltinsoy, Sangardak, Sayrob, Darband, Xonjizza, Bobotog‘, 
Omonqo‘ton singari so‘lim go‘shalari, sayyohlik maskanlari, 
shifobaxsh buloqlari, purviqor tog‘lari bilan mashhur. 
Zarautsoy, Teshiktosh g‘orlari, Bobotog‘ va Boysuntog‘ 
qoyalaridagi rasmlar, Baqtriya, Kushon kabi ko‘hna davlatlar 
tarixi, Dalvarzintepa, Kampirtepa, Zartepa qal’asi singari noyob 
yodgorliklari uning qadim o‘tmishidan darak beradi.

Bu viloyatga oxirgi marta borganim-
ga o‘n yilcha bo‘libdi. Hayratda qoldim, 
haqiqatda voha bugun tanib bo‘lmas da-
rajada o‘zgarib ketibdi. Chak-chak, Dar-
bandni oshib, viloyatga kirib borar ekan-
siz, hududning go‘zal tabiati, qishloqlari 
jamoli beixtiyor qalbingizni maftun etadi. 
Ayniqsa, viloyat markazi - Termiz shah-
rida olib borilgan ulkan qurilish-bun-
yodkorlik ishlarini ta’riflashga so‘z ojiz. 

Hududning qayeriga bormang, qaysi 
Alpomish, Barchin kelbat odamlar bilan 
suhbatlashmang, ular hayotidan roziligi, 
shukronaligi, oriyatli va mehmondo‘st 
elning yaratuvchanlik ishlari bilan band 
ekani, viloyat iqtisodiyoti jadal rivojlanib 
borayotganiga yaqqol guvoh bo‘lasiz... 

* * *
Navoiy kon-metallurgiya kombina-

ti dunyoga mashhur kompaniya bo‘lib, 

Yangi O‘zbekiston iqtisodiyotining yirik 
“drayveri” hisoblanadi. Gigant korxona 
o‘zining ko‘plab hududlar, ya’ni, Navo-
iy, Samarqand, Jizzax, Surxondaryo va 
Xorazm viloyatlari, Qoraqalpog‘iston 
Respublikasida har xil yo‘nalishlar bo‘-
yicha o‘z korxonalariga ega. Shulardan 
biri - Termiz mexanika zavodidir.

Zavod bundan o‘n yil avval ishga tu-
shirilgan. Buning ortidan ko‘plab aholi, 
yoshlar ishli bo‘ldi. Bu, viloyatda mahal-
liylashtirilgan va import o‘rnini bosuvchi 
mahsulotlar ishlab chiqarishni yo‘lga 
qo‘yish, xo‘jalik yurituvchi subyektlarga 
qulayliklar yaratish, mahalliy aholi uchun 
yangi ish o‘rinlari yaratish va hududda 
oz bo‘lsada ishsizlikni pasaytirish, kam-
bag‘allik darajasini qisqartirish maqsadi-
da tashkil etilgan. Chunki, vohada aholi 
o‘sishi, har yili mehnat bozoriga yoshlar 
kirib kelishi hisobiga bandlik va xizmat-
larga bo‘lgan ehtiyoj ortib borayotgani 
ayni haqiqatdir.

- Natijada, hududga sanoatning yangi 
yo‘nalishi kirib keldi va  zamonaviy kor-
xona qad rostladi. Odamlar ishli bo‘lib, 
bugun kasbining ortidan daromad topa-
yapti. Lekin bu bugungi natija. Kelajak-
da ham zavodda mahsulotlar turlarini 
ko‘paytirish, korxona ishlab chiqarish 
quvvatini oshirish mo‘ljal qilingan. Chun-
ki, izlab topsa bo‘ladigan imkoniyatlar 
mavjud, – deydi zavod direktori Olimjon 
Mingliyev. – Jamoamiz bilan belgilab be-
rilgan rejalarni o‘z vaqtida bajarib, kom-
binat yutuqlariga o‘z hissamizni qo‘shib 
kelayotganimizdan xursandmiz.

Bugungi kunda zavodda metallarga 
ishlov berish, metalkonstruksiyali jihoz-
lar, ehtiyot qismlar, metallardan har xil 
turda idishlar, sig‘imlar, qurilish sohasi 
uchun qoliplar tayyorlash, ta’mirlash va 
payvandlash ishlari amalga oshirilib, vi-
loyat korxonalari uchun mashinasozlik, 

qishloq xo‘jaligi, qurilish yo‘nalishlarida 
xizmatlar ko‘rsatib kelinmoqda. Izlagan 
imkon topar, deganlaridek, o‘tgan o‘n yil-
likda jamoa tomonidan 300 turdan ortiq 
mahsulot turlarini o‘zlashtirishga erishil-
di. 

– Hozirgi kunda zavodimizda yettita 
uchastka mavjud bo‘lib, ish ikki sme-
nada tashkil etilgan. Ma’lumot o‘rnida 
aytish mumkinki, har yili o‘rtacha 500 
tonnadan ziyod tayyor mahsulotlar ish-
lab chiqarayapmiz. Jamoamiz yetuk, 
fidoiy mutaxassislar, yoshlardan tashkil 
topgan. Ishlar tizimli olib borilayotgani, 
hamkasblarimiz fidoiyligi tufayli rejalar 
o‘z vaqtida ortig‘i bilan bajarilmoqda, – 
deydi bosh muhandis Olim Dusyarov.  

Zavod nafaqat kombinat bo‘linmala-
ri, balki mahalliy ishlab chiqaruvchilar, 
tadbirkorlarga ham sifatli xizmat ko‘rsa-
tib kelayotir. Buning natijasida korxona 
ishlab chiqarayotgan sifatli va xaridor-
gir mahsulotlarga, xizmatlarga bo‘lgan 
talab yildan yilga ortib bormoqda. Ho-
zirgi kunda “Sherobod sement zavodi” 
MCHJ,  “Surxonsementinvest” XK, “Sur-
xondaryo hududgaz” MCHJ  va boshqa 
subyektlar bilan hamkorlik yaxshi yo‘lga 
qo‘yilgan. Bundan ishlab chiqaruvchi 
ham, buyurtmachi ham xursand. 

Ayni paytda zavodda 52 nafar ishchi-
xodim mehnat qilib, 24 nafarini yoshlar 
va xotin-qizlar tashkil etadi. Ular orasida 
mehnati bilan hamkasblariga o‘rnak bo‘-
lib kelayotganlar ko‘plab topiladi. Islom 
Kamolov, Nurqobil Haydarov, Baxtiyor 
Turobov, Muhriddin Omonov, Bahodir 
Ro‘zimuratov, Botir Imomov, Sunatillo 
Mirzaqulov va Sharofiddin Tursunovlar 
ana shunday ilg‘orlardan hisoblanadi.

Ijodiy safar davomida korxona yu-
tuqlari, kelgusi rejalari haqida batafsil 
ma’lumotga ega bo‘ldik...

– Murojaatnoma mazmun-mohiyati bilan jami-
yat hayotining barcha jabhalarini qamrab olgan, 
O‘zbekiston taraqqiyotining ustuvor yo‘nalishlari-
ni belgilab beruvchi dasturiy hujjat sifatida alo-
hida ahamiyat kasb etadi. Ayniqsa, xotin-qizlar, 
yoshlar va bolalar huquqlarini himoya qilish, oila 
institutini mustahkamlash masalalariga alohida 
e’tibor qaratilgani Murojaatnomaning insonpar-
varlik mohiyatini yanada yorqin namoyon etdi.

Davlatimiz rahbari o‘z nutqida xotin-qizlarning 
qadr-qimmatini joyiga qo‘yish, farzandlarimizni 
har tomonlama himoya qilish qadimdan xalqimiz-
ga xos bo‘lgan oliy  ma’naviy qadriyat ekanligini 
ta’kidlab, bu masala har bir erkak uchun sha’n 
va g‘urur masalasi bo‘lib kelganiga alohida urg‘u 
berdi. Biroq, bugungi kunda jamiyatimizda ayol-
lar va bolalarning turli zo‘ravonliklarga uchrayot-
ganligi barchamizni chuqur o‘ylantirishi lozim. Bu 
salbiy holatlarga qonuniy chek qo‘yish vaqti kel-

di. Chunki  bunday holatlar yuksak ma’naviyat va 
ma’rifatga ega, oilani muqaddas deb bilgan xalqi-
miz tabiatiga mutlaqo yotdir. Aytish joizki, O‘zbe-
kiston Respublikasi Konstitutsiyasining 14-bobi 
“Oila, bolalar va yoshlar” deb nomlanib, ularning 
huquq va erkinliklari Konstitutsiyamizda mustah-
kamlanib qo‘yilgan.

Oila jamiyatning eng muhim tayanchi, millat-
ning an’anaviy poydevoridir. Oilada sog‘lom mu-
hit, o‘zaro hurmat va mehr-oqibat qaror topma-
sa, jamiyat taraqqiyoti haqida so‘z yuritish qiyin. 
Prezidentimiz ta’kidlaganidek, oilaviy zo‘ravonlik 
faqat oilaning ichki ishi emas,  balki butun ja-
miyatga daxldor ijtimoiy muammodir. Shu bois 
bunday holatlarga nisbatan befarqlikka yo‘l qo‘-
yib bo‘lmaydi. Himoyaga muhtoj ayol  va bolani 
o‘z muammosi bilan yolg‘iz qoldirish insoniylik-
ka ham, fuqarolik burchiga ham to‘g‘ri kelmaydi. 
Shu boisdan Murojaatnomada ayollar va bolalar-

ga nisbatan zo‘ravonlikning oldini olish bo‘yicha 
respublika miqyosida samarali, ishonchli va bar-
qaror tizim yaratish vazifasi qo‘yildi. Bu borada 
barcha davlat idoralari va keng jamoatchilikni sa-
farbar etish zarurligi qayd etildi.

Yurtboshimiz har bir murojaatlarida yoshlar 
masalasiga alohida  to‘xtalib o‘tadi. Bu Murojaat-
nomada ham yoshlar uchun joriy yilda keng im-
koniyatlar yaratilishi to‘g‘risida so‘z yuritildi.

Har yili O‘zbekiston mehnat bozoriga qariyb 
bir million nafar yoshlar kirib kelmoqda. Yosh-
larni munosib ta’lim bilan qamrab olish, ularni 
zamonaviy va talab yuqori bo‘lgan kasb-hunar-
larga o‘qitish hamda barqaror ish o‘rinlari bilan 
ta’minlash maqsadida mamlakatimizda mehnat 
bozorini tubdan yangilashga qaratilgan yangi ar-
xitektura shakllantirilmoqda.

Ushbu yondashuvga ko‘ra, mehnat bozo-
ri kasb, malaka, texnologiya va ta’limni o‘zaro 
bog‘laydigan yagona va samarali mexanizm si-
fatida faoliyat yuritadi. 2026-yildan boshlab har 
yili kamida 100 ta texnikum to‘liq ta’mirlanib, za-
monaviy texnologiyalar hamda mehnat bozorida 
talab yuqori bo‘lgan kasblarga mos ravishda ji-
hozlanadi. 

Shuningdek, Germaniya, Shveysariya, Buyuk 
Britaniya, Xitoy va Koreya kabi davlatlarning il-
g‘or ta’lim dasturlari joriy etilgan texnikumlar soni 
100 taga yetkaziladi. Rejaga muvofiq, 2026-yil-
da 7 ta viloyatda, 2027-yilda esa mamlakatning 
barcha hududlarida ilg‘or kasbiy mahorat texni-
kumlari va “Kasblar shaharchasi” faoliyati yo‘lga 
qo‘yiladi. 

Shu bilan birga, xotin-qizlar va yoshlar tad-
birkorligini qo‘llab-quvvatlashga 43 trillion so‘m 
yo‘naltirilishi belgilangan. Tibbiyot tizimida ham 

kasbiy ta’limni rivojlantirishga alohida e’tibor qa-
ratilmoqda. Germaniya, Shveysariya, AQSH va 
Yaponiya kabi davlatlarning ilg‘or ta’lim dasturlari 
joriy etilib, xalqaro talablarga javob beradigan, 
xorijiy tillarni biladigan hamshiralar tarkibi shakl-
lantiriladi.

Bugungi yoshlar — Yangi O‘zbekistonni bar-
po etayotgan avlod, keng ko‘lamli islohotlarning 
bevosita ishtirokchisi va davomchisidir. Shu nuq-
tayi-nazardan qaraganda, yosh avlod orasida 
huquqiy ongni yuksaltirish, zo‘ravonlikka nisba-
tan murosasiz munosabatni shakllantirish, oila-
viy qadriyatlarni mustahkamlash borasida tizimli 
ishlar olib borish dolzarb vazifaga aylanmoqda. 
Yoshlar har qanday holatda ham inson qadrini hi-
moya qilish, adolat va haqiqat tomonida turishni 
hayotiy tamoyil sifatida qabul qilishi lozim.

Prezidentimiz Murojaatnomasida ilgari su-
rilgan g‘oyalar nafaqat huquqiy, balki ma’naviy 
jihatdan ham jamiyatni yangilashga qaratilgan. 
Zero, qonunlar qanchalik mukammal bo‘lmasin, 
agar jamiyatda ma’naviy immunitet, mas’uliyat va 
befarqlikka qarshi qat’iy pozitsiya shakllanmasa, 
kutilgan natijaga erishish qiyin. Shu ma’noda, 
oila muqaddasligini asrash, xotin-qizlar va bo-
lalarni himoya qilish har bir fuqaroning burchiga 
aylanishi kerak.

Prezident Shavkat Mirziyoyev tomonidan bel-
gilab berilgan ustuvor vazifalar izchil amalga 
oshirilsa, jamiyatda zo‘ravonlikka nisbatan muro-
sasiz muhit qaror topadi, oilalarda sog‘lom ma’-
naviy muhit mustahkamlanadi. Yoshlar esa ush-
bu maqsadlar yo‘lida faollik va yuksak mas’uliyat 
bilan harakat qilib, Murojaatnomada ilgari suril-
gan g‘oya va vazifalarni hayotga tatbiq etishda 
ishonchli kuch sifatida maydonga chiqishi shub-

HUSHYOR BO‘LING, HUSHYOR BO‘LING, 
FUQAROLARFUQAROLAR

Navoiy kon-metallurgiya kombinati hamda viloyat Ichki ishlar 
boshqarmasi hamkorligida axborot texnologiyalari orqali 
sodir etilayotgan jinoyatlarning oldini olish hamda kombinat 
ishchi-xodimlarining kibermadaniyatini oshirishga qaratilgan 
targ‘ibot tadbirlari davom etmoqda. 

Shu kabi targ‘ibot tadbirlari Mar-
kaziy, Shimoliy va Janubiy kon bosh-
qarmalarida uyushqoqlik bilan tashkil 
etildi. Unda, viloyat IIB Axborot texno-
logiyalari sohasidagi jinoyatlarga qarshi 
kurashish boshqarmasining F.Ro‘ziyev, 
B.Xojimurodov, Sh.Berdiyev, A.Nur-
murodov, J.Jo‘rayev, shuningdek NKMK 
IIBning O‘.Ashurov va F.O‘ktamovlar 
singari mas’ul xodimlari, mavzuga doir 
ma’ruzalar qilishdi.

– Tadbirlarda kiberjinoyatlarning 
keng tarqalayotgan turlari, ulardan hi-
moyalanish usullari, turli shubhali xabar 
va qo‘ng‘iroqlarga ishonmaslik, internet 
makonida xavfsizlik qoidalariga amal 
qilish kabi muhim masalalar mas’ul 
xodimlar tomonidan atroflicha tushunti-

hasiz.
Shuningdek, Murojaatnomada mahallani ri-

vojlantirish masalasi davlat siyosatining ustuvor 
yo‘nalishlaridan biri sifatida belgilab berildi. Ay-
niqsa, mahallalarni taraqqiy ettirishda kompleks 
yondashuv joriy etilishi joylarda yillar davomida 
to‘planib qolgan muammolarni tizimli hal etish-
ga qaratilgan muhim qadam sifatida e’tirof etildi. 
Davlatimiz rahbari har bir viloyatda 2–3 tadan 
tuman tanlab olinib, ulardagi barcha mahallalar-
da mavjud ijtimoiy va iqtisodiy muammolarni bir 
vaqtning o‘zida hal etishni ko‘zda tutuvchi yangi 
tizim joriy etilishini ta’kidladi. Mazkur maqsadlar-
ni amalga oshirish uchun barcha manbalar hiso-
bidan jami 8,5 trillion so‘m mablag‘ yo‘naltirilishi 
belgilab qo‘yildi.

Bugungi kunda yoshlar mahalla hayotining 
faol ishtirokchisiga aylanmoqda. Shu bois ma-
hallalarni kompleks rivojlantirishga qaratilgan 
dasturlar yoshlarning tashabbuslari, startap g‘o-
yalari va ijtimoiy loyihalarini ro‘yobga chiqarish 
uchun mustahkam zamin yaratadi. Biz, yoshlar, 
ushbu islohotlarning mazmun-mohiyatini chuqur 
anglab, ularning amalga oshirilishida faol ishtirok 
etishimiz lozim.

Ishonch bilan aytish mumkinki, Prezidentimiz 
belgilab bergan mazkur strategik vazifalar amal-
ga oshirilib, mahalla chin ma’noda inson manfa-
atlari ta’minlanadigan, tadbirkorlik rivojlangan, 
yoshlar uchun imkoniyatlar keng bo‘lgan zamo-
naviy ijtimoiy makonga aylanadi. Bu esa Yangi 
O‘zbekistonni barpo etish yo‘lida amalga oshi-
rilayotgan islohotlarning muhim tayanchi bo‘lib 
xizmat qiladi.

Dildora KARIMOVA suhbatlashdi.

rildi. Ayniqsa, ichki ishlar organlari xo-
dimlarining slayd va videoroliklar orqali 
o‘tkazgan taqdimotlari, shuningdek, 
ishchi-xodimlarga tarqatilgan axborot 
materiallari tadbir ishtirokchilarida katta 
qiziqish uyg‘otdi. Asosiy maqsad – ham-
kasblarimizni kiberjinoyatlarning salbiy 
ta’siriga tushib qolishidan saqlash. Shu 
bois barcha masalalar hayotiy misollar 
asosida tushuntirildi, – deydi Markaziy 
kon boshqarmasi xodimi I.Rajabov.

Tadbir yakunida ishchi-xodimlar o‘z-
larini qiziqtirgan savollariga mutaxas-
sislardan atroflicha javob oldilar. Ayni 
paytda bunday targ‘ibot tadbirlari kom-
binatning boshqa bo‘linmalarida ham 
davom etmoqda.

D.TO‘LQINOVA.

* * *
Barcha ishlab chiqarish uchastkalarida ish 

qizg‘in. Stanoklar, uskunalar shovqini bir zum 
ham tinmaydi. Hamma o‘z ishi, vazifasi bilan 
band. Bo‘sh qolishga aslo fursat yo‘q. Chunki, 
har bir ishchi-xodimga reja qo‘yilgan. Uni o‘z 
vaqtida, sifatli bajarish yuksak mas’uliyat va maj-
buriyat ekanini barcha yaxshi anglaydi. 

Bahrom Xoliqulov yetakchiligidagi mexanik 
ishlov berish uchastkasi ham peshqadam bo‘lin-
malardan biri. Mehnat muhofazasi, xavfsizlik tex-
nikasiga rioya etish joy-joyida. Ishchilar maxsus 
kiyim va boshqa kerakli himoya vositalari bilan 
ta’minlangan. Quvontiradigan jihati, jamoa aso-
san yoshlardan tarkib topgan. Ular zamonaviy 
stanoklarni mahorat bilan boshqarib, metallarga 
did bilan “jon kirgizmoqda”. Har bir ishchi-xodim 
g‘ayrat-shijoatidan kasbining hadisini olgani, us-
toz ko‘rgani, o‘qigani yaqqol seziladi. Ularning 
ish jarayoniga qarab, biz ham zavqlandik.

– Kundalik ishimiz shu. Qishloq xo‘jaligi tex-
nikalari,  nasoslar uchun ehtiyot qismlar, turli 
o‘lchamdagi qora va rangli metallarga bolt-gay-
kalar tayyorlaymiz, ularga ishlov beramiz va shu 
kabi o‘nlab yo‘nalishdagi ishlarni bajaramiz, – 
deydi keng profilli stanokchi Husniddin Ismoilov. 
– Zavodga to‘rt yil burun ishga kelgandim. Xu-
doga shukur, olayotgan oyligimizdan ro‘zg‘orga 
baraka kirayapti, qozonimiz qaynayapti, farzand-
larimizni o‘qitayapmiz, uy-to‘y qilayapmiz. 

Behruz Amanov, Sayfullo Shonazarov, Aza-
mat Bozorov, Avaz G‘apporov, Muhriddin Do‘-
lanov, Muhiddin Jo‘rayev,  Shohakim Turobov 
singari fidoiylar boshqalarga o‘rnak bo‘lib, zavod 
yutuqlariga munosib hissalarini qo‘shib kelayot-
gani e’tirofga molikdir.  

* * *
Termik ishlov berish uchastkasida ham ish 

jarayoni bir maromda davom etmoqda. Kasbi-
dan mamnun ishchilarda bir muddat tinim yo‘q. 
Yuqori haroratda metallarga ishlov berish, tob-
lash, qattiqligi, mustahkamligi va elastikligini ta’-
minlash jamoaning asosiy vazifasi. Shuningdek, 
ishchilar yuqori kuchlanishda tishli g‘ildiraklar, 
vallar, metallarning tashqi va ichki yuzalariga  
termik  ishlov berish ishlarini ham maromiga yet-
kazib bajarmoqda.  

Pechlar “og‘zi”dan otash ufuradi... Olov tafti-
ga yaqinlashib bo‘lmaydi. Lekin, peshanasidan 
reza-reza ter oqayotgan ishchilar bunga o‘rga-
nib, ko‘nikib ketgan. Jamoa vakillari bilan ancha 
suhbatlashdik. Shu bahona yaqindan tanishdik, 
ish jarayonini kuzatdik. Ularning har bir xatti-ha-
rakati havas qilgulik. Bilamizki, ilg‘orlar orasida 
ham ilg‘orlari bo‘ladi. Aytishlaricha, Bahrom Bay-
niyazov yetakchiligidagi jamoa va uning Rav-
shan Quvvatov, Behruz Asatov, Timur Qudratov 
singari elektromexaniklari ana shunday mehnat-
da toblangan, o‘z ishining haqiqiy ustalari ekan. 
Qizg‘in ish jarayoni bo‘lgani uchun ularga halaqit 
bergimiz kelmadi... 

* * *
Keyingi manzilimiz metall konstruksiyalarni 

yig‘ish uchastkasi bo‘ldi. Bu yerda asosan me-
tallarni kesish, bukish, qirqish, payvandlash kabi 
ishlar, jumladan, gidrotsiklonlar yordamida turli 
o‘lchamdagi metall konteynerlar, sig‘imlar, metall 
stollar, shkaflar, nasoslar, shaxtalarga roliklar, 
qurilish sohasi uchun metall qoliplar, tishli birik-

malar, yoritgichlar uchun ustunlar, panjaralar, 
bunkerlar, darvozalar, turli ehtiyot qismlar tay-
yorlanmoqda. 

Bu ishlarni amalga oshirish, ya’ni, metallarni 
kesish, qirqish uchun zamonaviy stanoklar doi-
miy harakatda. Ularni mahorat bilan boshqarib, 
qaysidir detalni tayyorlayotgan ishchi karjoma-
sidagi yigitlarning butun diqqati ishda. O‘n ton-
nagacha yukni ko‘tarib-tushirish qudratiga ega 
kranda esa tinim yo‘q. Rasul Mavlonov, Bobo-
murod Hayitov, Zarif Hamroyev, Sherzod Xalli-
yev, Bahodir Ro‘zimurodov, Alisher Bobomuro-
dov, Eson Saidqulov, Rustam Sheraliyevlar shu 
uchastkaning fidoiylaridan ekan. Jamoa ishini 
ko‘zimiz bilan ko‘rib, ular ishi, yutuqlari e’tirofga 
munosib ekaniga imon keltirdik.

* * *
Zavodning qozon payvandlash uchastkasida 

mehnat qilayotgan Botir Imomov yosh, ammo 
uncha-muncha hayotni ko‘rib qo‘ygan, ko‘p qi-
yinchiliklarni boshidan o‘tkazgan yigit ekan. An-
cha vaqt ishsiz bo‘lib, Rossiyagacha mardikor-
likda ishlab kelgani, oilasidan uzoqdagi sarson-
sargardonchiliklar, bu faqat quruq hoyu-havas 
bo‘lganini yashirmay so‘zlab berdi. Otasi ancha 
avval vafot etib, onasi qo‘lida katta bo‘lgan va 
ayni paytda oilaning yolg‘iz boquvchisi bo‘lgan 
suhbatdoshimiz shunday deydi:  

– Termiz san’at kollejini tugatganman. Kasbim 
bo‘yicha ish topolmadim. Shunda, tavakkal qilib, 
o‘zga yurtlarni ham kezib keldim. Qayerda, ishim 
yurishmadi. Na iloj, ona-Vatanimga, Gulqamar 
onam bag‘riga qaytdim. Ana shunday kunlarning 
birida yangi zavod ochilayotganini eshitib, ikka-
langan holda u yerga bordim. Chunki, qo‘limda 
“artist” diplomi, fikru xayolimda esa mutaxassis-
ligim to‘g‘ri kelmaydiku, shunga, ishga olmasa 
keragov, degan qarash ham yo‘q emasdi. Albat-
ta, dunyoda yaxshi odamlar ko‘p. Zavod ma’mu-
riyati vakillari meni diqqat bilan tinglab, sharoi-
timni tushunib, kasbga o‘qishga tavsiya berishdi. 
Suhbatdan ishim o‘nglanib, yaxshi taassurot 
bilan chiqdim. Bir yarim oy Navoiy shahridagi 
kombinat o‘quv markazida yangi kasbga o‘qi-
dim. Mana yetti yildirki, ishlayapman. Oylik mao-
shimni to‘plab, o‘ylandim, to‘ylar qildim, yaqinda 
mashina oldim. Bundan hamma, onam, oilam, 
uch nafar farzandlarim xursand, - deydi Botirjon 
Imomov. – Albatta, oilasidan, ish joyidan ko‘ngli 
xotirjam, ro‘zg‘ori but inson hayotida mazmun, 
ishida unum bo‘ladi.

Eng muhimi, qahramonimiz nafaqat ishidan, 
balki erishgan baxtidan, turmush o‘rtog‘i Jayrona 
kelin bilan ahillikda tabarruk yoshdagi mehribon 
enasining xizmatini qilayotgani, duosini olayot-
gani, bir-biridan shirin E’zoza, Shohzamon va 
Dunyo kabi farzandlari tinch-totuv, farovon oila 
bag‘rida shodon kamolga yetayotganidan mam-
nun. 

* * *
Ha, jamoa birdamligi, har qanday mashaqqat 

va sinovlardan cho‘chimaydigan, o‘z kuchi, bili-
miga ishongan, taqdiri, kelajagini halol peshana 
teri, qadoq qo‘llari bilan yaratayotgan olisdagi 
hamkasblarimiz g‘ayrati, yutuqlari har qanday 
tahsinga munosibdir. Amalda nimalarga qodirli-
gini isbotlab kelayotgan kichik zavodning meh-
natkash insonlari bundan keyin ham yanada 
yuksakroq marralarni zabt etishiga ishonamiz.

Abdumajid JO‘RAYEV.

►Oxiri. Boshlanishi 1-betda

O‘ZGARISHLARDAN YURT O‘ZGARISHLARDAN YURT 
OBOD, DILLAR SHODOBOD, DILLAR SHOD

Islohot va samaraIslohot va samara Yakun va tahlilYakun va tahlil

Navoiy kon-metallurgiya kombinatida ishlab chiqarish jarayonlarining 
uzluksizligini ta’minlash, yirik investitsiya loyihalarini samarali amalga 
oshirish hamda yangi sanoat obyektlarini o‘z vaqtida barpo etishda temir 
yo‘l transporti muhim o‘rin tutadi.

IQTISODIYOTNING QON IQTISODIYOTNING QON 
TOMIRLARITOMIRLARI

Ayni paytda korxona balansida 430 kilometr
dan ortiq temir yo‘l tarmoqlari, 54 ta teplovoz 
hamda 900 ta vagon mavjud bo‘lib, ular ishlab 
chiqarish jarayonlarining uzluksizligini ta’min-
lashga xizmat qilmoqda. O‘tgan yili respublika-
mizdagi mahalliy ishlab chiqaruvchi – “Toshkent 
yo‘lovchi vagonlarini qurish va ta’mirlash zavodi” 
AJda ishlab chiqarilgan 15 dona zamonaviy pas-
sajir vagonlari olib kelindi. Shuningdek, joriy yil-
da lokomotiv va vagon xo‘jaligini texnik jihatdan 
yangilash ishlari ham davom ettiriladi. Yaqin vaqt 
ichida 12 dona 60 tonnalik va 95 dona VS-67 
markali o‘zi ag‘dargich vagonlar hamda 6 dona 
manevr, 2 dona magistral teplovozlari ma’dan 
tashish jarayonlariga jalb etiladi. Ikki dona MPT-
6 markali motovoz (Temir yo‘llarni ta’mirlashga 
mo‘ljallangan kichik lokomotiv va transport vosi-
tasi) keltirilib, ulardan temir yo‘l liniyalarini qurish, 
joriy ta’mirlash va saqlash ishlarida foydalanish 
ko‘zda tutilgan.

So‘nggi yillarda yangi temir yo‘l liniyalarini 
qurish, mavjud infratuzilmani modernizatsiya 
qilish, lokomotiv va vagonlar parkini bosqich-
ma-bosqich yangilash hisobiga tashish hajmlari 
barqaror o‘sib bormoqda. Jumladan, 2025-yilda 
72,5 million tonna oltin tarkibli ma’dan tashilgan 
bo‘lsa, joriy yilda gidrometallurgiya zavodlariga 

74,5 million tonnadan ortiq  ma’dan tashish ko‘z-
da tutilgan. 

– 2026-yilda temir yo‘l transporti sohasida 
ishlab chiqarish samaradorligini oshirish, hara-
kat xavfsizligini ta’minlash hamda zamonaviy 
logistika tizimini shakllantirishga qaratilgan qator 
muhim chora-tadbirlar amalga oshirilishi ko‘zda 
tutilgan, – deydi “NKMK” AJ Temir yo‘l transporti 
bo‘limi boshlig‘i Zafar Sayemov. – Shu yil 5-gid-
rometallurgiya zavodi va “Auminzo–Amantoy” 
koni oralig‘ida 8 kilometrlik yangi temir yo‘l izla-
rini qurishni rejalashtirganmiz. Ayni paytda ush-
bu loyiha jadal sur’atlarda amalga oshirilmoqda. 
Temir yo‘l transportida profilaktik ta’mirlash ish-
larini raqamlashtirish, harakatni boshqarishda 
avtomatlashtirilgan tizimlarni joriy etish orqali 
ekspluatatsiya samaradorligini oshirish va texnik 
nosozliklarning oldini olishga qaratilgan chora-
tadbirlar ham amalga oshirilmoqda. 2025-yilda 
temir yo‘l sohasida faoliyat yuritayotgan 290 na-
far xodimning malakasi oshirilib, 28 nafari qayta 
tayyorlash kurslarida o‘qitildi. Joriy yilda esa 300 
nafarga yaqin temiryo‘lchilarning zamonaviy tex-
nika va texnologiyalar bilan ishlash ko‘nikmalari-
ni rivojlantirishga qaratilgan o‘quv mashg‘ulotla-
rini tashkil etish rejalashtirilgan.

Dildora TO‘LQINOVA.

INVESTITSIYA DASTURI – AMALDA!INVESTITSIYA DASTURI – AMALDA!
Mustaqillik yillari, ayniqsa, keyingi yillarda Shimoliy kon boshqarmasi 
faoliyatida yangi sahifa ochildi. Bu davrda amalga oshirilgan yirik 
investitsion loyihalar boshqarma korxonalarining ishlab chiqarish 
salohiyatini oshirib yubordi. “Qoqpatas va Dovg‘istov oltin konlarida ma’dan 
qazib olish (III navbati)” kabi muhim ahamiyatga ega investitsion loyiha 
shular jumlasidandir. O‘tgan yili kon boshqarmasida 132 million kubometr 
tog‘ jinslari qazib olinib, 15 million tonna ma’dan qayta ishlandi. Natijada 
bo‘linma NKMKning ilg‘or bo‘linmalaridan biriga aylandi.

Investitsiya loyihasi doirasida 3-gidro-
metallurgiya zavodida 7- va 8-tegirmon bloklari 
ishga tushirildi. Natijada korxonaning yillik ishlab 
chiqarish quvvati 10 million tonnaga yetkazildi, 
flotatsiya sexini kengaytirish evaziga bir sutka-
da qayta ishlash hajmi 23 ming tonnadan 28 
ming tonnaga oshirildi. Biooksidlash sexida ya-
ngi 9-, 10-biooksidlash modullari ishga tushiril-
di. Amaldagi 48 ta bioreaktorga 12 ta bioreaktor 
qo‘shildi. Bu, o‘z-o‘zidan sulfid konsentratsiyala-
ri ishlab chiqarishni 25 foizga, tayyor mahsulot 
hajmini 12 foizga oshirish imkonini berayapti. 
2024-2026-yillarga mo‘ljallangan loyiha doira-
sida kapital qurilish-montaj ishlariga 66 ming 
dollar yo‘naltirildi. 221 ming dollarga  zamonaviy 
kon texnikalari, vagon dumpkarlari va boshqa 
uskunalar xarid qilindi.

Shunisi quvonchliki, kon boshqarmasida mu-
qobil elektr manbalariga o‘tish maqsadida 2550 
kVt quvvatga ega quyosh fotoelektrstansiyalari 
qurilib ishga tushirildi, ishlab chiqarish obyektla-
riga 1210 dona quyosh suv isitish tizimlari o‘r-
natildi. “Feruza” nimstansiyasida modernizatsiya 
ishlari olib borilmoqda. 

Bu kabi loyihalar ishlab chiqarish jarayonlari 
xavfsizligini ta’minlash bilan birga ma’dan qazib 
olish hamda mahsulot ishlab chiqarish hajmini 
oshirishga ijobiy ta’sir ko‘rsatmoqda. Masalan,14 
ta sulfidli karerlarda tog‘-kon  ishlari bajarilayot-
gan  “Dovg‘istov” konida 2025-yilda kon massasi 
qazib olish bir yil oldingiga taqqoslaganda 25 fo-
izga oshdi. “Qoqpatas” konida kon massasi qa-
zib olish 57 mln kubometrga yetkazildi. 

Investitson loyihalar tabiiyki, hududlar iqtiso-
diyotining turli sohalariga daxldor bo‘ladi. Quri-
layotgan sanoat obyektlari mintaqalarning ishlab 
chiqarish, transport va ijtimoiy infratuzilmasini ri-
vojlantirishga ijobiy ta’sir ko‘rsatadi hamda katta 

hajmdagi mehnat resurslarini talab qiladi. Bu esa 
mahalliy aholining turmushi va bandlik darajasi-
ga ijobiy ta’sir qilmasdan qolmaydi. 

“Qoqpatas va Dovg‘istov oltin konlarida 
ma’dan qazib olish (III navbati)” investitsion lo-
yihasi tufayli koxonada 1308 ta yangi ish o‘rni 
yaratilishi buning yaqqol isbotidir. 

Ishchi-xodimlarni ijtimoiy himoya qilish, ular 
uchun munosib ish, yashash sharoitlarini yara-
tib berish rahbariyatning doimiy e’tiborida bo‘la-
yapti. Bugun kombinat bo‘linmalari joylashgan 
qaysi hududga bormang, barchasida mehnat 

ahli uchun yaratilgan sharoitlarni ko‘rib, dilingiz 
yayraydi. 2025-yilda Qizilqum cho‘lining qoq 
markazida “Dovg‘istov” koni ishchilari uchun 174 
o‘rinli yotoqxona, maishiy sharoitlariga ega 80 
o‘rinli oshxona, 154 o‘rinli yuvinish va kiyinish 
xonalari va boshqa zaruriy imkoniyatlarga ega 
majmua foydalanishga topshirildi. Yotoqxona 
qurilishi Shimoliy kon boshqarmasining o‘z ku-
chi bilan amalga oshirilib, qurishlish va jihozlash 
ishlariga 6 mlrd. so‘mdan ortiq mablag‘ sarflan-

di. “Qoqpatas” koni ishchi-xodimlari uchun 250 
o‘rinli oshxona, 3-GMZ hududida Shimoliy kon 
boshqarmasining Markaziy fizika, kimyo va bio-
logik laboratoriyasining yangi binosi foydalanish-
ga topshirildi.

Hozirgi vaqtda “Qoqpatas” va “Dovg‘iztov” 
konlarining oltin tarkibli ma’dan zahiralarini tas-
diqlash bo‘yicha geologiya-qidiruv ishlari olib 
borilmoqda.

Laylo KARIMOVA.

YANGICHA 
HAYRAT 
BILAN

Yakunlangan yil “Qizilqum” 
kon boshqarmasi “Pistali” koni 
jamoasi uchun sermahsul, 
quvonchli natijalarga boy bo‘ldi. 
Jamoaning fidokorona mehnati, 
yuksak mas’uliyati va qat’iy 
intilishi tufayli ishlab chiqarish 
rejalari bajarildi.

– So‘nggi yillarda ishlab chiqarishni moder-
nizatsiya qilish, zamonaviy texnologiyalarni jo-
riy etish, avtomatlashtirish va raqamlashtirish 
bo‘yicha amalga oshirilayotgan tizimli ishlar o‘z 
samarasini bermoqda, – deydi kon bosh muhan-
disining burg‘ilash va portlatish ishlari bo‘yicha 
o‘rinbosari O‘ktam Qudratov. – 2023-yilda 9,5 
million kubometr, 2024-yili 15,6 million kubometr 
va o‘tgan yili 16,7 million kubometrga yaqin tog‘ 
jinslari qazib olingan bo‘lsa, joriy yilda bu ko‘rsat-
kichni 21,5 million kubometrga yetkazish mo‘ljal-
langan. Shu bilan birga, burg‘ilash ishlari bo‘-
yicha ham sezilarli o‘sish qayd etildi. Xususan, 
2025-yilda 1,2 million pogon metr burg‘ilash ish-
lari amalga oshirilib, reja 116 foizga uddalandi. 
Bu ishlarni amalga oshirishda 119 ta turli rusum-
dagi kon texnikalari, zamonaviy avtoag‘dargich-
lar, yo‘l-qurilish mexanizmlari, yordamchi tran-
sportlar imkoniyatidan keng foydalanilmoqda. 

O‘tgan yili “2-G‘arbiy Pistali” konining foydala-
nishga topshirilgani ma’dan qazib olish va qayta 
ishlash ko‘rsatkichlarini yanada oshirishga xiz-
mat qilmoqda.

“Pistali” koni jamoasi ayni kunlarda rejalarni 
yanada oshirib bajarish maqsadida g‘ayrat-shi-
joat bilan mehnat qilmoqda.

“NKMK” AJ Matbuot xizmati.

KORRUPSIYAGA QARSHI KORRUPSIYAGA QARSHI 
KURASHISH – BURCHIMIZ!KURASHISH – BURCHIMIZ!

E’TIROFGA MUNOSIB FAOLIYATE’TIROFGA MUNOSIB FAOLIYAT

BIR TOMCHI SUV – MINGLAB IMKONIYATBIR TOMCHI SUV – MINGLAB IMKONIYAT

Bugunning gapiBugunning gapi

Siz hech o‘ylab ko‘rganmisiz, yastanib yotgan cho‘l bag‘rida joylashgan 
ko‘rkam Zarafshon va Uchquduq shaharlari-yu, Qizilqum bag‘ridagi ishlab 
chiqarish obyektlariga, shuningdek, aholining kundalik iste’moli uchun 
zarur suv qayerdan, qancha masofadan yetib keladi!? Aslida yuzlab 
insonlarning kecha-yu kunduzgi mehnati evaziga bu manzillarga obihayot 
yetib kelayapti. Markaziy kon boshqarmasiga qarashli Tashqi suv ta’minoti 
birlashgan energoxizmatining bosh suv olish inshootlari sexi tomon yo‘l 
oldik.

Avvalo, Tashqi suv ta’minoti sexining 5, keyin 
4, 3 va 2-nasos stansiyalariga keldik. Yozning 
jazirama issiqg‘ida tovoni kuysa ham, qishning 
qahraton sovuqlarida ayovsiz bo‘ron shamollari 
qum barxanlarini ko‘chirib, ko‘zlarni ochirishga 
qo‘ymaganida ham mazkur nasos stansiyalarida 
faoliyat olib borayotgan 300 nafardan ortiq ish-
chi-xodimlar doimo zimmalariga yuklatilgan va-
zifalarni a’lo darajada bajarib kelishayot-ganligini 
yaxshi bilamiz.

Bizga hamrohlik qilgan korxona kasaba 
uyushmasi raisi Dilrabo opa Egamberdiyeva 
sexning nasos stansiyalari asosan cho‘l hududi-
da joylashganligi bois barcha sharoitlar yaratil-
ganliginm ta’kidladi. 

Har bir nasos stansiyada shinam va yorug‘ 
oshxona, yotoqxona, ma’naviyat xonasi hamda 
ishchi-xizmatchilarning sport bilan shug‘ullanish-
lari uchun sport zali ham tashkil etilgan. Nasos 
stansiyalarining atrofi chiroyli, toza va turli xil 
daraxtlarga burkangan. Turli xildagi ko‘katlar-u, 
pomidor-bodring, bulg‘or qalampiri va limonlar 
ishchilar iste’moli uchun dasturxonlarga tortiq 
etilmoqda. 

Qizilqum kengliklari bo‘ylab ming kilometr-
dan ortiq masofani bosib Xorazm viloyatining 
Tuproqqal’a tumani Sarimoy qishlog‘iga yetib 
keldik. Bizni sex boshlig‘i Saparbay aka Mametk-
lichev va kimyoviy tahlil laboranti Mive Pashba-
yevalar kutib olishdi. 

Mazkur sexda Amudaryo daryosidan loyqa-
lik darajasi  yuqori bo‘lgan daryo suvi olinib, uni 
tozalash inshootlarida turli kimyoviy moddalar, 
ya’ni, poliakrilamid yordamida tindirilib, loyqalik 
darajasi pasaytirilgan texnik suvni olib nasos 
qurilmalari orqali magistral suv quvurlariga yu-
boriladi. Bundan tashqari, jamoa 1-nasos stansi-
yadan 2-nasos stansiyasigacha bo‘lgan 51,7 km 
masofadagi suv quvurlarini ta’mirlash, xizmat 
ko‘rsatish ishlari bilan ham shug‘ullanadi.   

Ta’mirlovchi-chilangar, elektrgazpayvandchi, 
nasos qurilmalari mashinisti kabi ellik nafar ish-
chi–xodim sex hududidagi mexanik qurilmalar, 
uskunalar, issiqlik ta’minoti, kanalizatsiya tizim-
lari, 1 va 2-nasos stansiyalari oralig‘idagi magist-
ral ta’minlash suv quvurlarining barqaror ishla-
shini hamda ularni ta’mirlash, montaj qilish, tex-
nik  xizmat ko‘rsatish  ishlarini amalga oshiradi.

– Sexning rivojlanishi, ish unumdorligining 
oshishida Sattor Do‘stmuradov, Hayitboy Nur-

matov, Odilbek Sapayev kabi mutaxassislarning 
xizmatlari katta, – deydi sex boshlig‘i Saparbay 
Mametklichev. – Bugungi kunda seximizda 130 
nafardan ortiq mas’uliyatli, jonkuyar va mehnat-
kash turli kasb egalari  faoliyat olib borishmoqda. 
Ishchi-xodimlarimizning fidokorona mehnatlari 
kombinatimiz va Markaziy kon boshqarmasi to-
monidan doimo munosib taqdirlanib kelinmoqda. 
Jumladan, 2018-yilda “NKMK” AJning 60-yilligi 
munosabati bilan ta’mirlovchi chilangar Maxsat-
jan Abdullayev “Shuhrat” medali sohibi bo‘lgan 
bo‘lsa, 2023-yilda kimyoviy tahlil laboranti Mive 
Pashbayeva “NKMK oltin ayoli” ko‘rik-tanlovida 
oliy o‘rinni egalladi. 

– Seximizni laboratoriyasiz tasavvur qilish qi-
yin, – deydi kimyoviy tahlil laboranti Mive Pash-
bayeva. – Laboratoriyamizda kimyoviy tahlil la-
boranti va mikrobiolog laboranti kasbi bo‘yicha 
11 nafar xodim mehnat qiladi. Asosiy vazifamiz 
fotokolorimetrik, fizik-kimyoviy uslublar bilan 
davlat standartlari va texnik shartlarga muvofiq 
o‘rta murakkablikdagi tahlillarni o‘tkazishdir.

Sex Tuproqqal’a tumanining Sarimoy qish-
log‘ida joylashganligi sababli kombinat ma’mu-
riyati tomonidan qishloq aholisining turmush 
sharoitini yaxshilash va ishsizlikni oldini olish 
maqsadida bir qator samarali ishlar amalga oshi-
rildi. 2021-yilda Zarafshon ta’mirlash-mexanika 
zavodiga qarashli “Sarimoy maydoni” ta’mirlash 
mexanika uchastkasi o‘z faoliyatini boshlagan. 

Ayni vaqtda uchastkada 99 nafar mahalliy fuqa-
rolar ishga qabul qilingan bo‘lib, ularning 22 na-
fari xotin-qizlar ekanligi quvonchli holdir. Tuman 
aholisi kombinatimiz tomonidan yaratilayotgan 
imkoniyatlar va ko‘rsatilayotgan g‘amxo‘rlikdan 
xursand. 

Keyingi manzilimiz tashqi suv ta’minoti sexi 
bo‘ldi. Sex jamoasi Sarimoy qo‘rg‘oni va Za-
rafshon shahri oralig‘idagi 4 ta, ya’ni, 2, 3, 4, 
5-nasos stansiyalarini birlashtirayotgan nasos 
stansiyalardagi barcha qurilmalarni ta’mirlash va 
xizmat ko‘rsatish ishlarini bajaradi. 

Maydon ichi suv ta’minoti sexiga esa “Be-
shopan” ishlab chiqarish maydoni, Zarafshon 
va Uchquduq shaharlari, Dovgiztov qo‘rg‘oniga 
ichimlik  va texnik suvni nasos qurilmalar orqali 
yetkazib berish vazifasi yuklatilgan. Sexda tex-
nik suvni filtrlab, zararsizlantirib, iste’molchilar-
ga ichimlik suvi sifatida yetkazib beradigan 4 ta 
filtrlovchi stansiyalar bor. Shuningdek, sex ener-
goxizmati 4 ta yuqori kuchlanishga ega va 14 
ta oststansiyalarni ta’mirlash, xizmat ko‘rsatish 
ishlari bilan ham shug‘ullanadi. Korxonada yillar 
davomida ishlab kelayotgan asbob-uskunalar va 
turli xildagi qurilmalar bosqichma-bosqich ya-
ngilanmoqda. Sexning  6,7-nasos stansiyasida  
kengaytirish ishlari olib borilib, qo‘shimcha  12 
dona  yangi nasos agregatlari o‘rnatildi. 

2020-yilning mart oyidan boshlab Tashqi suv 
ta’minoti birlashgan energoxizmati tarkibiga 

yana bir yangi “Sanoat maydonlari  issiq suv 
ta’minoti va kanalizatsiyasi” sexi qo‘shildi. Ilga-
ri Sanoat issiq suv ta’minoti va oqova suvlarni 
tozalash sexi (hozirgi “Issiqlik manbai”DUK)ga 
qarashli bo‘lgan sexning xizmat ko‘lami keng. 
“Beshopan-1”, “Beshopan-2”, “Muruntov”, “7-
GMZ”  qozonxonalari, muhandislik tarmoqlari va 
gaz bilan ta’minlash bo‘linmalarini birlashtirgan 
sex “Beshopan” va “Muruntov” ishlab chiqarish  
maydonlarini  uzluksiz ravishda issiqlik, bug‘, is-
siq va sovuq suv, gaz bilan ta’minlab kelmoqda. 

Markaziy elektrolaboratoriyasi Amudaryo 
daryosidan suv ko‘tarishdan tortib, “Beshopan” 
filtrlovchi stansiyalarigacha  bo‘lgan masofa-
da amalga oshirilayotgan texnologik jarayonda 
ishtirok etadigan yagona uchastka hisoblanadi. 
Laboratoriya avtomatik va boshqaruv texnologi-
yalarni montaj qilish, ta’mirlash, teleavtomatika, 
videokamera nazorati, o‘lchash vositalari, pribor-
lar, dispetcher boshqaruvi uskunalari, yong‘in va 
muhofaza signallari, avtomatik podstansiyalar 
rele himoyalarini ta’mirlash, o‘rnatish va yuqori 
kuchlanuvchi ishlab chiquvchi sinovlarni bajaradi.

– “So‘nggi yilda korxonamizda “Amudaryo-Za-
rafshon” suv quvurining uchinchi suv tarmog‘ini 
tortish va nasos stansiyalarini rekonstruksiya qi-
lish” investitsion loyihasi bo‘yicha qurilish ishlari 
yakunlanib, obyekt to‘liq quvvatda foydalanishga 
topshirildi, – deydi Tashqi suv ta’minoti birlash-
gan energoxizmati boshlig‘i Mansurjon Qudra-

tov. - 2017-yilda boshlangan loyiha doirasidagi 
158,9 kilometr uzunlikdagi metal quvurlarning 
qurilish-montaj ishlari  tugallanib, ishga tushirildi. 
Mazkur loyiha doirasida jami 21 ta obyektimizda 
qurilish-montaj ishlari olib borildi. Loyiha to‘liq 
quvvatda ishga tushgach, Amudaryodan keltiri-
layotgan suv hajmi yiliga 37,2 million kubometr-
ga oshdi. Shahar aholisining ko‘payishi hamda 
yangi ishlab chiqarish obyektlarining ochilishi 
natijasida iste’molchilarga suv yetkazib berish 
hajmi yildan yilga ortib bormoqda. Korxonamiz 
2020-yilda 92 million kubometr suv yetkazib ber-
gan bo‘lsa, bu ko‘rsatkich 2024-yilda qariyb 12 
million kubometrga ko‘paydi. O‘tgan 2025  yilda 
esa 104,5 million kubometrdan ortiq suv yetka-
zib berildi. Shahrimizdan uzoq cho‘l hududida 
joylashgan nasos stansiyalarimizdagi  ishchi-xo-
dimlar uchun ichimlik suvi yetkazib berish biroz 
mushkul edi. O‘tgan yilda bu muammo ham o‘z 
yechimini topdi. Kon boshqarmasi mutasaddilari 
tomonidan har bir nasos stansiyasiga suvni qay-
ta tozalab, filtrlab beruvchi “OSMOS” uskunasi 
o‘rnatildi. 

2024-yilda 55-yilligini nishonlagan korxona 
tarixi 208 kilometrlik masofada diametri 1220 
mmlik  1-suv yo‘nalishida suv quvurlari qurilishi 
va 1969-yilning 27-mayida foydalanishga top-
shirilishi bilan boshlangan. Ishlab chiqarish quv-
vatlari oshgani hamda qo‘shimcha suvga ehtiyoj 
tug‘ilganligi tufayli oradan to‘qqiz yil o‘tgach, ik-
kinchi suv yo‘nalishi ishga tushirilgan bo‘lsa, ayni 
vaqtda uchinchi suv tarmog‘i ham to‘liq quvvatda 
ishlab kelmoqda. Hozirgi kunda ming kilometrga 
yaqin masofadan suv quvurlari orqali Zarafshon 
va Uchquduq shaharlari, “Beshopan”, “Murun-
tov”, “Dovg‘iztov” “Auminzo-Amantoy” sanoat 
ishlab chiqarish korxonalarini texnik va ichimlik 
suvi hamda “Beshapan-Muruntov” maydonida 
joylashgan korxonalarni issiqlik energiyasi bi-
lan ta’minlash Tashqi suv ta’minoti birlashgan 
energoxizmatining ming nafardan ortiq muhan-
dis-texnik ishchi-xodimlari zimmasida. Qishning 
izg‘iriniga, cho‘l taftining issig‘i-yu, shamoliga 
chidab, bizga obi-hayotni yetkazib berayotgan-
larning mehnatini qadriga yetaylik. Chunki, suv-
ning har tomchisi qadrli, u  hayot manbai. 

Aziza IRISOVA.
Dilshod BOBOMURODOV

olgan suratlar.

Statistik ma’lumotlarga 
ko‘ra, dunyo iqtisodiyoti 
har yili korrupsiyadan 
2,6 trillion AQSH dollari 
miqdorida zarar ko‘rmoqda. 
Korrupsiya, bu – mansab 
mavqeidan shaxsiy 
maqsadlarda foydalanish 
bilan bog‘liq bo‘lgan jinoyat 
bo‘lib, jamiyatni yemiradigan 
illatdir.

Neft mahsulotlari markaziy 
bazasi Markaziy kon 
boshqarmasining muhim 
korxonalaridan hisoblanadi. 
“Muruntov” konida bir 
muddat ham to‘xtov 
bilmayotgan turli rusumdagi 
texnikalarning harakatlanishi 
yoqilg‘ining o‘z vaqtida 
yetkazib berilishiga bog‘liq. 

Haqiqatda, korrupsiya islohotlar yo‘-
lidagi eng katta to‘siq va g‘ov hisobla-
nadi. Shu bois, so‘nggi yillarda bu illat-
ga qarshi kurashish bo‘yicha qonunlar 
qabul qilinib, yangi tizim yaratildi. Par-
lament palatalarida mas’ul qo‘mitalar, 
Korrupsiyaga qarshi kurashish milliy 
kengashi va agentlik tashkil qilindi. Eng 
muhimi, jamiyatda korrupsiya muam-
mosini jamoatchilik muhokamasiga olib 
chiqadigan ochiq tizim va muhit yara-
tildi. 

“Navoiy kon-metallurgiya kombinati” 
aksiyadorlik jamiyatida bu borada kelib 
chiqishi mumkin bo‘lgan holatlar chuqur 
o‘rganilib, ularni bartaraf etish chorala-
ri rahbariyat darajasida hamda joyiga 
chiqqan holda muhokama qilinmoqda. 
Bu jarayonlar ustidan qat’iy nazorat 
o‘rnatilib, tahliliy va amaliy ishlar tizimli 
ravishda olib borilmoqda.

Prezidentimiz Shavkat Mirziyoyev 
Oliy Majlis va O‘zbekiston xalqiga yo‘l-
lagan Murojaatnomasida korrupsiyani 
davlat taraqqiyotiga jiddiy tahdid deya 
baholab, 2026-yilni bu illatga qarshi 
“favqulodda holat”, deb e’lon qildi. Kor-
rupsiya – davlat taraqqiyotiga to‘siq bo‘-
ladigan, adolat va qonun ustuvorligini 

izdan chiqaradigan, jamiyatda ishonch 
muhitini zaiflashtiradigan eng jiddiy tah-
did ekanligini uqtirdi.

Murojaatnomada olg‘a surilgan vazi-
falardan kelib chiqib, kombinat Komp-
layens xizmati ham kelgusida amalga 
oshirilishi zarur bo‘lgan rejalarini belgi-
lab oldi.  

Birgina, o‘tgan yilgi ishlarni tahlil va 
sarhisob etadigan bo‘lsak, 120 ta hujjat 
va fuqaro qabuli bo‘yicha rasmiylashti-
rilgan 38 ta bayonnoma, shuningdek, 
8 mingdan ziyod ichki idoraviy hujjatlar 
huquqiy va korrupsiyaviy ekspertiza-
dan o‘tkazildi va qonuniyligi ta’minlandi. 
Korrupsiyaviy ekspertiza natijasida 168 
ta ichki idoraviy hujjatlar loyihalari nor-
mativ-huquqiy va ichki idoraviy hujjatlar 
talablariga muvofiqlashtirildi. Ishchi-xo-
dimlar o‘rtasida 146 marotaba huquqiy 
targ‘ibot va profilaktik tadbirlar o‘tkazil-
di. Tadbirlarda qariyb 11 mingga yaqin 
ishchi-xodim qamrab olindi. 

Ishga qabul qilish va boshqa ishga 
o‘tkazish bo‘yicha komissiyaning 763 
ta, homiylik va xayriya yordamlarini 
ko‘rsatish komissiyasining 81 ta yig‘i-

lishlarida komissiya a’zosi sifatida ish-
tirok etildi. Jamiyatda faoliyat yuritayot-
gan 5,5 ming nafarga yaqin boshqaruv 
xodimlariga yillik ehtimoliy manfaatlar 
to‘qnashuvi to‘g‘risidagi deklaratsiya 
to‘ldirtirildi. Dastlabki tahlillar natijasida 
22 ta mavjud va 73 ta ehtimoliy man-
faatlar to‘qnashuvi holatlari aniqlandi 
hamda ularni bartaraf etish bo‘yicha 
Odob-axloq komissiyalari tomonidan 
tegishli tartibda qarorlar qabul qilindi. 
Ijobiy natijalar bilan yakunlangan 2025-
yil misolida yana ko‘plab aniq raqamlar, 
dalillarni keltirish mumkin. 

Muxtasar aytganda, korrupsiya - ta-
raqqiyot kushandasi, xavfsizlikka tahdid 
tug‘diruvchi xavfli jinoyatdir. Bu illatga 
qarshi kurashish tegishli organlarning-
gina emas, barchaning ishi bo‘lishi za-
rur. Shuning uchun ham ulkan korxona-
mizda bundan keyin ham korrupsyaga 
qarshi ta’sirchan choralarni kuchaytirish 
bizning birinchi darajali vazifamiz bo‘lib 
qoladi.

Rustam AVEZOV,
Komplayens xizmati boshlig‘i.

Neft mahsulotlari markaziy baza-
sining ortish-tushirish, “Zarafshon” 
maydoni yoqilg‘i-moylash materiallari 
hamda ta’mirlash-ekspluatatsiya qilish 
uchastkalarida saksonga yaqin turli 
kasb egalari mehnat qilishmoqda. Har 
bir uchastka tarkibida avtomobil yoqil-
g‘i quyish shoxobchalari faoliyati yo‘lga 
qo‘yilgan. “Muruntov” va “Beshapan-
tov” konlarida to‘xtovsiz harakatlanish-
ni ta’minlash maqsadida ko‘chma av-
tomobil yoqilg‘i quyish shoxobchalari 
orqali Avtomobil transport boshqarma-
sining ikki yuzdan ortiq kon texnikala-
riga dizel yoqilg‘isi yetkazilib beriladi. 
“Muruntov” maydonidagi 1-sonli ham-
da “Zarafshon” maydonidagi Avtomo-
billarga yoqilg‘i quyish shoxobchalari 
kombinat bo‘linmalariga qarashli ikki 
yuzdan ortiq avtomobillarga xizmat 
ko‘rsatadi. Baza omborlariga avtomobil 
va temir yo‘llar orqali yetkazilayotgan 7 
ming tonnagacha o‘nga yaqin turdagi 
neft mahsulotlarini bir vaqtning o‘zida 
qabul qilish, saqlash va tarqatish imko-
niyati mavjud.

Har kuni 500 tonnadan ortiq yoqilg‘i 
moylarini qabul qilib olib, doimiy nazo-
ratdan o‘tkazib turadigan Mirzo Toshev 
har bir vazifani astoydil bajarishi tufayli 
jamoadoshlari hurmatini qozongan. 
Mirzo Tursunovich yoshlarning ustozi 

ham hisoblanadi. U yoshlarga doimo 
kasbini sevish va halol rizq-nasiba to-
pishni maslahat beradi. Uning neft taq-
simlash omborlari jihozlari mashinisti 
kasbida ishlayotganiga kelgusi yilda 
qirq yil to‘ladi. 

– Ilk mehnat faoliyatimni shu soha-
da boshlaganimda 22 yoshli navqiron 
yigit edim, – xotirlaydi Mirzo aka. – Bu-
gun sohaning tajribali mutaxassisiman. 
Asosiy vazifam nasoslar, sig‘im va re-
zervuar tayanchlari holatini tekshirish, 
quyish va to‘kish yo‘llaridagi zulfinlar-
u,  quvurlarning aloqa yo‘llari mahkam-
langanligini tekshirish, klapanlarning 
texnik holatini doimiy nazoratda tutish, 
quvur o‘tkazgichlarning alohida bo‘-
limlarini almashtirish, izolyatsiyasini 
tiklash, tirgak, ilgaklar, kompensatorlar 
holatini tekshirish va ta’mirlash, funda-
ment birikmalarini tortish va dvigatel, 
generatorlarni, tartibga soluvchi ap-
paratura,  o‘lchov-nazorat asboblarini, 
quvur aloqa yo‘llarining ishlash jarayo-
nini kuzatib borishdan iborat.

60-70 tonnalik vagonlarning ustki 
qopqoqlarini chaqqonlik bilan ochib, 
yoqilg‘ilarni quyib olayotgan, ko‘rinishi-
dan va bajarayotgan ishlaridan kasbi-
ga fidoyiligi ko‘rinib turgan Mirzo aka 
Toshevning ish faoliyati bizni ham qi-
ziqtirdi. 

– Kasbga muhabbat va ishtiyoq bar-
cha soha vakillari uchun muhim jihat. 
Men shunday kasbni tanlaganim va 
ahil jamoa bilan faoliyat olib borayot-
ganimdan faxrlanaman. Kasbimning 
mashaqqatlaridan ham zavq olaman, 
aslo charchamayman. Endi ishga kel-
gan yosh kadrlarga o‘z bilim va tajri-
bamni o‘rgatish orqali ularning kasbiy 
malakasini oshirishga hissa qo‘shayot-
ganimdan mamnunman, – deydi tajri-
bali mashinist. Qahramonimiz har tong 
yo‘lning olisligi-yu, ob-havoning noqu-
layligiga qaramay sevimli ishxonasi 
tomon oshiqadi. Hamkasblarining e’ti-
rof etishicha, “Beshopan” maydonidagi 
baza binosi atrofida mavsumiy gullar, 
daraxt ko‘chatlari ekish, parvarish-
lash Mirzo akaning sevimli mashg‘uloti 
ekan. U obodonlashtirish va ko‘kalam-
zorlashtirish ishlarida faol ishtirok etib 
kelarkan. 

Mirzo Toshev uzoq yillardan buyon 
Zarafshon shahridagi davlat maktab-
gacha ta’lim tashkilotida yosh avlod-
ga ta’lim-tarbiya berib kelayotgan tur-
mush o‘rtog‘i Dilshoda Tosheva bilan 
mazmunli hayot kechirib, Mehriddin va 
Zuhro ismli farzandlarni kamolga yet-
kazishdi. U har tongni shukronalik ila 
qarshilaydi. 

Nafosat ZIYOEVA.



Bir oqshom ertagiBir oqshom ertagi

Gazeta “Konchilar hayoti” gazetasi tahririyatida terildi va sahifalandi. 
“Noshir Lux” MChJ bosmaxonasida ofset usulida bosildi. 

Nashr sifati bo‘yicha (91) 557-10-95 raqamli telefonga murojaat etishingiz mumkin. 
Bosmaxona manzili: Samarqand shahri, Spitamen ko‘chasi, 270-uy. 

MUASSIS: 
“NAVOIY KON-

METALLURGIYA 
KOMBINATI” AJ

Tahririyat manzili: 
210100. 

Navoiy shahri, Navoiy ko‘chasi, 
27-uy,  

“NKMK” AJ boshqarmasi
Telefonlar: 

Muharrir: 79 227-74-64.  
Faks: 79 227-75-66

O‘zbekiston Respublikasi 
Prezidenti Administratsiyasi 

huzuridagi Axborot va ommaviy 
kommunikatsiyalar agentligi 

tomonidan 2022-yil 4-fevralda 
1521-raqam bilan qayta 

ro‘yxatga olingan.

Gazeta har oyda ikki marta chop etiladi va “Navoiy kon-metallurgiya kombinati” AJ, 
“Navoiyuran” DK, “NKMK jamg‘armasi” DM bo‘linmalariga tarqatiladi. 

Bahosi kelishilgan narxda.

Navbatchi: Dildora KARIMOVA 
Texnik muharrir: Zafarjon OLIMOV

Muharrir: 
Nizomiddin 

SADRIDDINOV
Qog‘oz bichimi A2. 11200 nusxada chop etildi. 

Buyurtma №        . 
2026-yil 30-yanvar 17:00 da 

chop etishga topshirildi.

KAMQONLIKNI KAMQONLIKNI 
ANIQLASHNING ANIQLASHNING 

ALOMATLARIALOMATLARI

G‘OLIBLAR G‘OLIBLAR 
TAQDIRLANDILARTAQDIRLANDILAR

Yozuvchi Xayriddin Sultonov – 70 yoshdaYozuvchi Xayriddin Sultonov – 70 yoshda

Shifikor maslahatiShifikor maslahati

Yaqinda iste’dodli yozuvchi Xayriddin Sultonov 70 yoshga to‘ldi. 
Prezident Farmoniga muvofiq unga O‘zbekiston xalq yozuvchisi 
faxriy unvoni berildi. Yozuvchining “Quyosh barchaga barobar”, “Bir 
oqshom ertagi”, “Onamning yurti”, “Umr esa o‘tmoqda”, “Boburning 
tushlari”, “Boburiynoma”, “To‘qchilik va yo‘qchilik”, “Saodat sohili”, 
“Osmoni falaklarda”, “Yaldo kechasi” va boshqa nodir ijod namunalari, 
shuningdek, roman, qissa va ssenariylari asosida yaratilgan “Changak”, 
“Moziydan bir sahifa”, “Mehrobdan chayon”,  “Tushlarimda ko‘rib 
yig‘layman”, “Yolg‘iz yodgorim” singari filmlar adabiyotimiz hamda 
ma’naviyatimizning bebaho durdonasiga aylangandir. Quyida mahoratli 
yozuvchi Xayriddin Sultonning “Bir oqshom ertagi” hikoyasini 
gazetxonlar e’tiboriga havola etamiz.

Uni qishloqda hamma taniydi-yu, ismini hech 
kim bilmaydi. Hamma uni “Qori”, “Qori aka”, 
deb chaqiradi, orqavarotdan esa “Ko‘r Qori”, 
deb ataydilar. Ko‘cha-ko‘yda tuproqqa qorishib 
yuradigan ishtonchang go‘daklar uning ortidan: 
“Qoraka, Qoraka, bugun kino qanaqa?” deya 
chuvillashib qochadilar-da, sal nari borgach: 
“Yelpese”ni aytib bering!” deb baqirishadi.

U bundan xafa bo‘lmaydi. Qachonlardir ota-
onasi beshik ustida umid bilan qo‘ygan asl 
nomini o‘zi ham unutib yuborgandek, kulib qo‘ya 
qoladi. Xullas, past bo‘yli, yelkalari turtib chiqqan, 
yuzi irg‘ay hassasidek cho‘tir bukishi barchaga 
barobar beozor ermak – “Qori aka”, vassalom.

Ko‘z o‘rnida – tuksiz qoshlar tagida 
yiltiraydigan ikkita ko‘kimtir sog‘ga; egnida 
– qishin-yozin qora trinkadan kamzul-shim, 
oyog‘ida – ukasi bir zamonda harbiydan kiyib 
qaytgan qo‘pol botinka; labida – …qo‘shiq!

Qori ashula aytishni yaxshi ko‘radi. Yaxshi 
ko‘radi-yu, yaxshi aytmaydi. Yaxshi aytsa, yaxshi 
ko‘rmasdi-da. U pana-panada o‘zicha xirgoyi 
qilib yuradiganlardan emas – to‘ylarda rasmana 
o‘rtaga chiqib, goh taqsimcha, goh childirma 
chertib ashula tortadi.

Uning hovlisi qishloqning dala yo‘li 
boshlanadigan narigi chetida. Yaqin-atrofda bu 
ikki xona, oldi peshayvonli uydan boshqa birorta 
imorat yo‘q. Uyi “tupkaning tagida”ligi sababli 
Qorini hech kim to‘y-ma’rakaga aytmaydi. Lekin 
kechqurun necha joyda to‘y bo‘lsa, barchasida 
uning hoziru nozirligini hamma biladi.

Bugun ham shunday bo‘ldi.
Nog‘ora taraklaydi. Surnay nola qiladi. Yigit-

yalang o‘rtadagi gajakdor juvonning muqomiga 
mahliyo. Ko‘zlar sarxush, quloqlar batang.

Bu shovqin-suronni faqat Qorigina eshitmaydi. 
Taxta kursining bir chetida, piyoladagi sovib 
qolgan choyga tikilgan ko‘yi jimgina o‘tiribdi. 
Vujudi o‘ziga xo‘p tanish bo‘lib ketgan o‘sha bir 
og‘iz gapga mahtal:

– “Endi navbat – mahalliy xushovoz 
xonandalarimizdan Qori akaga!”

Ammo hali ungacha uzoq – yeru ko‘kni buzib 
suron solayotgan karnay-surnay tinaqoladiganga 
o‘xshamaydi.

Qori nursiz ko‘zlari bilan to‘rdagi chorpoyalarga 
sinchiklab razm soldi. Ishqilib, qari-qartanglar 
ketib qolmasin-da!

U buni ko‘p sinagan: chollardan birortasi 
davrani boshqarayotgan jingalaksoch, 
mahmadana yigitni chekkaga imlab, qulog‘iga 
nimadir deb shivirlaydi. Yigit o‘ng kaftini ko‘ksiga 
bosib iljayadi, borib mikrofonni olarkan, yana 
og‘zining tanobi qochadi:

– “Endi navbat – mahalliy xushovoz 
xonandalarimizdan…”

So‘ng Qori paypaslanib o‘rtaga chiqadi. 
Avvallari bu gapni eshitganida uyalar, g‘ashi 
kelar edi, axiyri ko‘nikib ketdi.

Sovib qolgan childirmani darhol qo‘liga 
tutqazadilar. Bir tomoq qirib, kulimsirashga 
urinadi-da, keyin…

Keyin nima qilishni Qori yaxshi biladi: qiy-
chuvlarga, chor atrofdan yog‘ilayotgan qochirig‘u 
luqmalarga kar bo‘lishi kerak, tamom-vassalom! 
Davrada qari-qartanglar ko‘proq bo‘lsa – ayni 
muddao: ortiqcha gap-so‘z ko‘tarilmaydi. To‘rttala 
ashulasini birdaniga aytadi: peshanasining terini 
artib, sekin joyiga o‘tiradi – tamom-vassalom!

Lekin hali ungacha uzoq, kutish kerak. To‘y 
ham qiyomat bo‘lyapti-da: Majid bug‘altir o‘g‘lini 
uylantiryapti-ya!

Qori osmonga qarab xomuza tortdi. “Yomg‘ir 
yog‘masmikan?” – deb o‘yladi.

Uning tayin bir kasbi yo‘q. Yoshligida, ko‘zi 
dardga chalinmasdan ilgari kolxoz bog‘ida ishlab 
yurardi. Ko‘zi xiralashib qolgach, pensiyaga 
chiqarishdi. O‘shanda qishloq sho‘rosining 
raisi, rahmatli Umar mesh bir kuni uni idorasiga 
chaqirib: “Qori, pensadaman, deb uzun kekirib 
yotavermang, miltiqning o‘qidek ovozingiz 
bor ekan, yurtning xizmatini qilib turing, kam 
bo‘lmaysiz”, deb tayinladi. Hatto bir-ikki to‘yga 
o‘zi yetaklab olib bordi. Shu-shu, Qori “Mahalliy 

xushovoz xonanda” bo‘lib qoldi…
Surnay uzun nolish qilib tindi. Olag‘ovur 

kuchaydi. Qori sergaklanib tizzalari orasidagi 
irg‘ay hassasini o‘ng qo‘liga oldi. Jingalaksoch 
yigit iljayib o‘rtaga chiqdi.

– Rahma-at, salomat bo‘linglar! – deya xitob 
qildi u mashshoqlarga. – Aziz mehmonlar! 
Bugun Sotimboy bilan Dilafro‘zxonning baxt 
to‘yiga shahardan sevikli xonandamiz Umarxon 
akam o‘z do‘stlari bilan tashrif buyurganlar. 
Hozir Umarxon akam bu ikki yoshga baxt tilab, 
dil so‘zlarini qo‘shiq orqali ifodalamoqchilar. 
Marhamat, Umarxon aka.

Qori bilinar-bilinmas xo‘rsinib, hassasini 
yoniga suyab qo‘ydi. Navbat endi shaharlik 
mehmonlarga kelgan bo‘lsa… Hali Obidjon bor, 
undan keyin Fotih, keyin Kabirqul, undan keyin…

– Tinglang, do‘stlar: Umarxon akam qo‘shiq 
aytadi, qalb qo‘rini qo‘shib aytadi!

Qori bosh chayqadi. Bu bola buncha 
so‘zamollikni qayerdan o‘rgangan ekan-a? 
Hammani og‘ziga qaratib o‘tiradigan bunaqa 
chiroyli gaplarni qayerdan olarkin? To‘yda 
otarchilar-ku bo‘lguvchi edi, endi davrani 
boshqaradigai “ocharchilar” ham chiqqan. 
Ilgarilari bunaqa emas edi.

Ilgarilari… Uning ko‘ngli suv ichgandek birdan 
yorishdi. Ilgari butun boshli qishloqda Qorining 
o‘zi yagona xonanda edi. Birorta to‘y, birorta 
bazm usiz o‘tmasdi. Keyin esa… Keyin oyoq 
tagidan mana shu zumrashalar chiqib…

Lekin bugun Qori ularni boplaydi. U o‘zicha 
sirli iljayib qo‘ydi. Ha-ha, barchasini boplaydi! 
Ishqilib, chollar ketib qolmasa bo‘lgani.

U piyoladagi sovib qolgan choydan ho‘plab, 
ashulaga quloq soldi.

– Oy yuzingga to‘ymayma-a-an…
“Qiziq, – deb o‘ylab ketdi Qori, – bu, 

ashulani yozadigan odamlar ashulaga 
xotinini yozarmikan? Mana, o‘zim ham doim 
“Jamoling vasfini ey, oy…” deb aytaman. Axir, 
bu osmondagi oy emas-ku! Xotinim… xotinim 
emasdir, harholda?”

U ko‘zlarini yumdi. Ko‘z o‘ngiga kimligi 
noma’lum “oy jamol” emas, qop-qora bo‘shliq 
keldi.

“Pulni ham qirib olyapti. Eh!..”
Qori o‘ylab ketdi: navbati kelganda, indamay 

o‘rtaga chiqadi-da, “Yaratibdi”dan boshlaydi. 
Keyin, yo‘q, yaxshisi… “Yaratibdi”dan boshlasa, 
g‘ala-g‘ovurda birov bilarmikan? Yoki…

Qori bezovta edi. Biroq quyuq-suyuq ovqat 
tortilib, “milliy nog‘ora bazm” va “xushovoz 

qarorga kelmagan edi – jingalaksoch yigit qo‘liga 
childirmani tutqazib ishshaydi:

– Mana, Qori aka, ishqilib o‘zingizga insof 
bersin, judayam muzlatvormang! Bir juftgina 
bo‘lsa bas!

Qori bepisand iljaydi. So‘ng childirmani 
odatdagidek tak-tak chertib, xirqiroq ovoz bilan 
boshladi:

– Ishqingda mani volayu hayron yaratibdur…
Bir dam tinchigan to‘yxona yana olag‘ovurga 

ko‘mildi.
Qori harchand e’tibor bermaslikka tirishsa-

da, to‘rt tomondan tashlanayotgan luqmalar 
qulog‘iga chalinar edi:

– Yashang, Qori aka, sizdan boshqa hech kim 
o‘lmasin!

– Og‘zini qara, og‘zini! Xuddi kolxozning 
bog‘iga o‘xshaydi, vah-ha-ha!

Poygak tomondagi burchakda o‘tirgan qo‘qon 
do‘ppili ozg‘in o‘spirin afti burishgancha kimgadir 
jahl qilib baland ovoz bilan qichqirdi:

– E, jo‘natvor, to‘rtta qatlamasini berib!
Kenja degan qop-qora, baqaloq yigit Qorining 

chakkasiga pul qistirarkan, og‘zidan aroq hidini 
gupillatib:

– Hali ham daqqiyunusdan qolgan o‘sha 
plastinkami, Qori aka! – deb kuldi.

Qori ashulani shartta to‘xtatib: “Uka, mana, 
hozir ko‘rasiz!” – deb yuborayozdi.

U “Yaratibdi”ni tezroq tugatish uchun hech 
qayoqqa qaramay shosha-pisha aytayotgan 
edi, to‘satdan daroz bo‘yli, egnidagi ko‘k neylon 
ko‘ylagining etagi shimidan chiqib ketgan yigit 
gandiraklab o‘rtaga tushdi. Minginchi lampochka 
tagida to‘xtab, cho‘ntagini kavlashtira boshladi, 
ko‘zini qisgancha bir dasta pulni yorug‘ga solib 
ko‘rdi. Ikkita besh so‘mlikni ajratdi-da, kurakdek 
kaftida g‘ijimlab, Qoriga yaqinlashdi.

– Tarsobachani g‘orati imon yaratibdur…
Yigit Qorining yengidan tortdi:
– Ho‘v, manga qarang! Bu, hadeyeb, nima 

balo deb chuldirayapsiz? A? Chulchutmisiz yo?
Qori yengini uning changalidan chiqarishga 

urinib, iljaydi:
– Uka, bu Mashrabning ashulasi…
– Boshshi qotirmang! Ashrap-Mashrapingiz 

bilan ishim yo‘q. Davay, bir “La’lixon”ni torting, 
ha, qani shu oyimcha bir yo‘rg‘alasin!.. Do‘-o‘st-t, 
qaddingdan!..

Qori uni, hazillashyapti, deb gumon qilib, 
kuldi:

– Nimaga irshayapsiz? A? Ho‘v, sizdan 
so‘rayapman, nega irshaydingiz? Yo ochib 

aytib bera qolay? Yaqinda o‘rganuvdim.
– Boshqa narsa? Nima u? A? “Yelpese”mi?
– Mana, hozir…
– Shosh-shoshmang, oldin otini ayting. Oti 

qandaqa?
– “Ko‘cha bog‘i, birinchi”.
– Nima-a? Vey, siz mani mast, deb, a? Biz 

sizga masxara bo‘p qoldikmi? Man mastmi?! – u 
ko‘ksiga mushtladi. – Ayting, mastmi?

– Yo‘q, uka, sizni mast dedimmi?
– Bo‘lmasa, nega… hiq, uyingizning nomerini 

aytib boshimni qotirasiz? A? Ho‘v, manga 
qarang…

Olomon siyraklashib qolgan, gur-gur kulgi… 
Qorining tomog‘iga no‘xatdek bir narsa tiqildi. 
Atrofga javdiradi. Jingalaksoch yigit ularning 
yoniga yaqinlashdi:

– E, nima janjal? Ha, Qori aka, bo‘ldimi?
– Yo‘q, Qori hozir “La’lixon”ni aytadi, nariroq 

tur! Chaqir anavi opangni!
– Ha, Qori aka, aytsangiz aytaqoling, shu 

Soli parang ham bir xursand bo‘lsin! – dedi yigit 
kulimsirab.

– Bilmayman-da, uka.
Soli parang gandiraklab, uning yengidan 

ushladi:
– Nega bilmaysiz? A? Bizga kelganda bilmas 

bo‘p qoldingizmi? Yo‘q! Yo bizning pulimiz 
harommi? Yo‘-o‘q, aytasiz! Ayttiraman!

– O‘lma, Soli parang!
– E, bo‘ldi-da, o‘rtani ham sovutib yubordinglar! 

– Nog‘ora bazm bo‘lsin!
Jingalaksoch yigit o‘rtaga tushib kelayotgan 

ikkita norg‘ul yigitchaga ko‘z qisib qo‘ydi-da, 
mikrofonni qo‘liga oldi.

– Yana navbat – nog‘ora bazmga! Marhamat, 
Usmon aka!

Yigitlar kula-kula Soli parangni sudrab olib 
chiqib ketishdi. U esa yakkash og‘zidan tupuk 
sochib baqirar edi.

Surnay yangradi. Gajakdor juvon muqom bilan 
davraga tushdi. Kelishgan, atlas ko‘ylak chippa 
yopishgan qomat shirakayf ko‘zlar o‘ngida tag‘in 
jilva qila boshladi.

Jingalaksoch yigit Qorini yetaklab joyiga 
o‘tqazdi. “Cho‘taldan oling endi”, deb kuldi-da, 
nari ketdi.

Qori muzdek kleyonkaga tirsagini qo‘yib 
o‘tirar, badani misdek qizib borar edi. To‘satdan 
umrida qilmagan ishini qildi – stol ustidagi aroq 
shishasini ochdi. Piyoladagi sovib qolgan choyni 
sepib tashladi-da, to‘kib-sochib aroq quydi, 
yonida o‘tirgan yigitchalarni lol qoldirib, simirib 
yubordi. Achchiq suyuqlik ichini o‘t kabi sidirib 
ketdi.

Bir vaqt ko‘zlarini qisgancha osmonga qaradi. 
Yetti qaroqchi shundoq tepasida milt-milt qiladi. 
Osmon unga belangandek oppoq…

U hassasini oldi-da, shartta o‘rtaga chiqdi. 
Davra guvillar edi. Dovdirab qolgan xushmo‘ylov 
doirachi indamay childirmasini uzatdi.

– Chaqir… boyagini… – deb iljaydi. Qori va 
ichkari uyda behuzur yotgan Soli parangning 
chiqishini kutmasdan ashulani boshlab yubordi:

– Daryaning betinde-ye
Bir kavun yede-yem-m…
Xirqiroq tovushi favqulodda shang‘illar, biroq 

o‘zi eshitmas edi. Davra hamon guvillardi. 
Birdan childirmani yerga urdi-da, titroq lablarini 
maxkam tishlagancha gandiraklab to‘yxonadan 
chiqib ketdi.

Ostona hatlab ko‘chaga qadam qo‘yarkan, 
ko‘ksiga muzdek soy shamoli urildi. Zum 
o‘tmay shamol miyasida guvillay boshladi: 
“Birov – xudoning bandasi, birov – bandaning 
bandisi…”

Dala yo‘liga tushib olgach, pastak bir do‘ngga 
o‘tirib nafas rostladi. G‘ira-shira qorong‘ilikda 
qishloq gun-gursdek qorayib ko‘zga chalinardi. 
Osmon bala-a-and edi. Birdan kayfi chog‘ bo‘lib 
ketdi. Irg‘ay hassasini chertib, asta xirgoyi qildi:

Ey, sarvinoz, gulshani bog‘i malohatingni…
Keyin xilvat bog‘ko‘chalar oralab uyiga jo‘nadi.

1979-yil.

xonandalar” bir necha qur davra aylanguncha 
sabr-toqat bilan kutib o‘tirdi.

So‘rilarda odam siyraklashib qolgan. Boyagina 
igna tashlasa yerga tushmaydigan qatorlar endi 
tishsiz og‘izdek ko‘zga xunuk ko‘rinadi. Nihoyat, 
“ocharchi” o‘rtaga chiqib iljaydi:

– Endi navbat – mahalliy xushovoz 
xonandalarimizdan Qori akaga!

Uch-to‘rtta chol o‘tirgan to‘rdagi chorpoya 
tomondan: “E, Qori qayerdasiz?”, “Ha, 
bo‘laqoling, chaqqongina!” degan xitoblar 
yangradi.

Qori kalovlanib o‘rnidan turarkan, negadir 
tizzasi qaltiragandek bo‘ldi. “Oyog‘im uvushib 
qolibdi-da”, deb o‘yladi.

U nimadan boshlash haqida hali muqim bir 

qo‘yibdimi?
Atrofda kulgi qiyqiriq:
– Ha, Soli parang, cho‘tal undirmaguncha 

qo‘ymaysan!
– Shuni “Yelpese”ga o‘ynatsangiz-chi, Qori 

aka!
Qori atrofga javdirab qaradi. Jingalaksoch 

yigit so‘rining oldida gajakdor juvon bilan gap 
sotib turar, chollar o‘tirgan chorpoya bo‘shab 
qolgan edi.

– Qani, aytmaysizmi?. Mana pul, mana, 
ko‘ryapsizmi? “La’lixon”ni bitta aytasiz – 
hammasi sizniki. K-kelishdikmi?.. Ho‘v, ko‘zidan, 
qani, buyoqqa qarang!.. E, Qori, haliyam 
qaqqayib turibsizmi?

– Uni bilmayman, uka. Men boshqa narsa 

Kamqonlik deganda qon xujayralarining 
organizm uchun yetarli miqdorda kislorod tashiy 
olmasligi tushuniladi. Kamqonlik, boshqacha 
aytganda anemiya kasalligi V12 vitamini va 
temir tanqisligi fonida rivojlanadi. Kasallikni 
vaqtida aniqlashning alomatlarini bilib qo‘yish 
zarur. Bemorda nafas qisilishi va bosh aylanishi 
ro‘y beradi. Bunda maxsus oqsil-gemoglobinni 
ishlab chiqarish uchun temir va V12 vitamini 
juda zarur bo‘ladi. Ularsiz qizil qon tanachalari 
(eritrotsitlar) yetarlicha ishlab chiqarilmaydi. 
Qonda gemoglobin yetarli bo‘lmasa, hujayralar  
kislorodga to‘yinmaydi. Oqibatda nafas olish va 
miyani qon bilan ta’minlash tizimi buzilib, bosh 
aylanadi, nafas qisilishi mumkin.

Anemiyaning doimiy charchoqlik hissi, 
holsizlanish kabi alomati ham gemoglobin 
yetishmasligi oqibatidir. Qizil qon tanachalari 
yetishmasligi tananing eng katta qismi-teri 
hujayralarining kislorod bilan yetarli miqdorda 
ta’minlanishiga to‘sqinlik qiladi. Shu sababli teri 
rangpar, sarg‘ish bo‘lib ko‘rinadi. Kamqonlikda 
yurak urishi tezlashib, ko‘krak qafasida og‘riq 
paydo bo‘ladi. Muz, ichimlik sodasi, kesak, bo‘r, 
qog‘oz, buyoqlar – bular anemiyaga chalingan 
odamlarning ko‘ngli tusaydigan narsalardir. 
Shifokorlar bu holatni haligacha tushuntira 
olishmaydi. Qo‘l va oyoq sovuq bo‘lishi ham 
temir tanqisligi va kamqonlikning yana bir 
belgisidir. Shuningdek, stress, uyqusizlik, 
shamollash va boshqa sabablar bilan ham bosh 
og‘rig‘i kuzatiladi. Bosh og‘rig‘i tez-tez va uzoq 
vaqt davom etsa, shifokorga murojaat qilib, 
gemoglobin tekshiruvidan o‘tish lozim.

Baxtigul UTEMURATOVA,
TSB Kattalar poliklinikasi vrachi.

Xalqimizda “Salomatlik-tuman 
boylik”, degan purma’no naql bor. 
Bu juda haq gap. Inson uchun 
sog‘liq bebaho ne’matdir. Shunday 
ekan, hamisha sog‘ligimizga 
e’tiborli,  unga salbiy ta’sir etadigan 
har qanday illat, odatlardan yiroq 
bo‘lishimiz kerak. Ayniqsa, xotin-
qizlarda ko‘proq uchraydigan 
kamqonlik jiddiy xastalikdir. 
Dunyoda har uch ayoldan biri, 
homilador xotin-qizlarning esa 
yarmisi kamqonlikdan aziyat 
chekadi.

14-yanvar — Vatan himoyachilari 
kuni hamda O‘zbekiston 
Respublikasi Qurolli Kuchlari 
tashkil topganligining 34 yilligi va 
Markaziy kon boshqarmasi Idoraviy 
harbiylashtirilgan qo‘riqlash 
otryadining 60 yilligi munosabati 
bilan sport musobaqasi bo‘lib o‘tdi.

Bellashuvlar Zarafshon shahridagi “Alpomish” 
sport majmuasida tashkil etildi. Qo‘riqlash 
otryadining o‘z burchlarini sharaf bilan ado etib 
kelayotgan shijoatli va zabardast  xodimlaridan 
iborat  “Lochinlar”, “Shunqorlar” va “Burgutlar” 
jamoalari sportning mini futbol, arqon tortish 
va turnikka tortilish turlari bo‘yicha o‘zaro 
bellashdilar. Musobaqa qizg‘in sport kurashlari 
ostida o‘tdi. Musobaqa so‘ngida g‘olib va 
sovrindorlar 3-Birlashgan kasaba uyushma 
qo‘mitasi tomonidan esdalik sovg‘alari bilan 
taqdirlandilar.

Bunday bellashuvlar ishchi-xodimlarning 
sog‘lig‘ini  mustahkamlash hamda sportning 
ommaviyligini oshirishga xizmat qiladi.   

Aziza HUSANOVA.


